
IN THE FORMATION OF MUSEUMS AND TOURISM COMPETENCE OF

SURKHANDARDO REGION: THE PLACE OF THE TERMIZ MUSEUM OF LOCAL
STUDIES

Boytorayev Sirojiddin Usmon oglu
Teacher of the Denov Institute of Entrepreneurship and Pedagogy

Abstract. This article covers the tourism potential of Surkhandarya region, its historical and cultural heritage, and
the process of formation and development of the Termez Museum of Local Lore. The article presents analytical
views on the cultural and political changes that occurred in Uzbekistan at the beginning of the 20th century, the
expansion of local lore movements, and the establishment of a museum system based on scientific sources. In
particular, the importance of rare exhibits found as a result of archaeological research in the Surkhandarya region
by scientists such as G.V. Parfyonov, M.E. Masson, S.K. Kabanov in enriching the Termez Museum of Local Lore fund
is emphasized. The article also analyzes the role of museum activities in the development of tourism in the region,
preservation of historical memory, and spiritual education of the younger generation.

Keywords: Surkhandarya, Termez Museum of Local Lore, G.V. Parfyonov, M.E. Masson, S.K. Kabanov, archeology,
cultural heritage, tourism potential, Hakim at-Termizi Mausoleum, Fayoztepa, Qoratepa, museology.

SURXONDARYO VILOYATI MUZEYLARI VA TURIZM SALOHIYATINING
SHAKLLANISHIDA: TERMIZ O‘'LKASHUNOSLIK MUZEYINING O‘RNI

E-mail: s.boyturayev@dtpi.uz

Annotatsiya. Ushbu maqolada Surxondaryo viloyatining turizm salohiyati, tarixiy-madaniy merosi hamda Termiz
o‘lkashunoslik muzeyining shakllanish va rivojlanish jarayoni yoritilgan. Maqolada XX asr boshlarida O‘zbekiston
hududida yuz bergan madaniy-siyosiy o‘zgarishlar, o‘lkashunoslik harakatlarining kengayishi va muzeylar
tizimining barpo etilishi haqida ilmiy manbalar asosida tahliliy fikrlar keltirilgan. Ayniqgsa, G.V. Parfyonov, M.E.
Masson, S.K. Kabanov kabi olimlarning Surxondaryo hududidagi arxeologik izlanishlari natijasida topilgan nodir
eksponatlarning Termiz o‘lkashunoslik muzeyi fondini boyitishdagi ahamiyati ta’kidlangan. Shuningdek,
magqolada muzey faoliyatining viloyatda turizmni rivojlantirish, tarixiy xotirani asrash va yosh avlodni ma’'naviy
tarbiyalashdagi o‘rni tahlil etilgan.

Kalit so‘zlar: Surxondaryo, Termiz o‘lkashunoslik muzeyi, G.V. Parfyonov, M.E. Masson, S.K. Kabanov, arxeologiya,
madaniy meros, turizm salohiyati, Hakim at-Termiziy magbarasi, Fayoztepa, Qoratepa, muzeyshunoslik.

DOI: https://doi.org/10.47390/SPR1342V6SI2Y2026N05

Kirish: Surxondaryo viloyati O‘zbekistonning eng janubiy qismi bo‘lib, geografik
joylashuvi, tabiiy sharoiti, tarixiy-madaniy boyliklari bilan mamlakatimizda alohida o‘rin
egallaydi. Viloyat markaziy hududlardan uzoqda joylashgan bo‘lishiga qaramay, u turizmning
barcha yo‘nalishlarini rivojlantirish uchun katta imkoniyatlarga ega. Tog'li va tog’ oldi
hududlarda joylashgan rekreatsiya resurslari, gadimiy madaniy meros obidalari hamda
arxeologik topilmalari bu yerning sayyohlik salohiyatini yanada oshiradi. Bugungi kunda
viloyatda 561 dan ortiq madaniy meros obyekti ro‘yxatga olingan bo‘lib, ularning aksariyati

Termiz shahri va uning atrofida joylashgan. Shuningdek, bu hudud islom va buddaviylik
yodgorliklariga boyligi bilan xalgaro miqyosda tanilgan aynigsa, Al Hakim at-Termiziy
magqbarasi, Fayoztepa, Qoratepa kabi qadimiy yodgorliklar Janubiy va Sharqiy Osiyo
davlatlaridan keluvchi ziyoratchilar va turistlar uchun muhim manzilga aylangan. Iqtisodchi
olimlarning fikricha, 2010-2021-yillar oraligida viloyatda turizm sohasi korxonalari soni
barqgaror o‘sish trendini ko‘rsatgan. Shu bilan birga, uning yalpi hududiy mahsulotdagi ulushi
hali past bo‘lib, bu sohani rivojlantirish uchun yanada ko‘proq e€’tibor, investitsiya va
infratuzilma zarurligini ko‘rsatadi. Mahalliy tadqiqotchi A. Tursunovning ta’kidlashicha,
“Surxondaryo viloyatida turizmni barqgaror rivojlantirish uchun nafaqat infratuzilma, balki
mabhalliy aholining turizm madaniyatini oshirish, ekologik va etnoturizm yo‘nalishlarini faol
yo‘lga qo‘yish muhimdir”. Hozirda viloyatda qator istigbolli loyihalar amalga oshirilmoqda
jumladan, Boysun va Sariosiyo tumanlarida “Kichik Shveysariya” turizm zonalarini barpo etish
ko‘zda tutilgan[1].

Adabiyotlar tahlili va metodologiya. Surxondaryo viloyatining turizm salohiyati va
muzeylar tarixi masalasi mahalliy hamda respublika olimlari tomonidan turli aspektlarda
o‘rganib kelinmoqda. Tadqiqot obyekti bo‘lgan Termiz o‘lkashunoslik muzeyining shakllanishi
va uning ilmiy fondini boyitishda arxeologik qazishmalarning o‘rni beqiyosdir.

Muzey fondining shakllanishida G.V. Parfyonov, M.E. Masson va S.K. Kabanov kabi
olimlarning tadqgiqotlari fundamental ahamiyatga ega. Xususan, Dalvarzintepa, Fayoztepa va
Kampirtepa kabi yodgorliklardan topilgan eksponatlar muzeyning ilmiy nufuzini belgilab
bergan. O‘zbekiston muzeylar tizimining shakllanishi va Surxondaryo o‘lkashunoslik
muzeyining 1933-yildagi tashkil etilish jarayoni ilmiy manbalarda tizimli yoritilgan.
[. Botirovning ishlarida muzeyning 1933-yildan keyingi rivojlanish bosqichlari va fondning
miqdoriy o'sishi (111 tadan 72 000 tagacha) tahlil qilingan. M. Muxamedova
va S. Jorayevalarning tadqiqotlarida tarixiy shaharlardagi muzeylashtirilgan obyektlarning
turistik salohiyati hamda janubiy hududlardagi ziyoratgohlarning (masalan, Al Hakim
at-Termiziy) mahalliy aholi va sayyohlar hayotidagi o‘rni ko‘rsatib o‘tilgan. A. Tursunov kabi
tadqiqotchilar turizmni barqaror rivojlantirishda infratuzilma bilan birga mahalliy aholining
turistik madaniyatini oshirish masalasini dolzarb deb hisoblaydilar.

Ushbu tadqiqotni yoritishda obyektivlik, tarixiy izchillik va tizimli tahlil tamoyillariga
tayanildi. Maqolani yozishda quyidagi ilmiy metodlardan foydalanildi: Termiz o‘lkashunoslik
muzeyining turli davrlardagi (1933, 1950, 1992-yillar) faoliyati, eksponatlar soni va tashrif
buyuruvchilar dinamikasi o‘zaro qiyoslandi. Surxondaryo viloyatiga tashrif buyurgan turistlar
oqimi (2018-yildagi 85 mingdan 2022-yildagi 128 mingdan ortiqqa) va turizm eksporti hajmi
bo‘yicha ko‘rsatkichlar ragamli ma’lumotlar asosida tahlil gilindi. Muzeyning tashkil etilishi
bilan bog'liq bo‘lgan Termiz shahar kengashining 1934-yildagi buyruqlari va boshqa arxiv
hujjatlariga asoslangan ma’lumotlar o‘rganildi. Viloyatdagi 561 dan ortiq madaniy meros
obyekti, muzeylar, mehmonxonalar va turistik axborot markazlari yaxlit bir tizim sifatida ko‘rib
chiqilib, ularning hududiy mahsulotdagi ulushi va rivojlanish istigbollari baholandi.

Muhokama va natijalar. Surxondaryo viloyati bugungi kunda O‘zbekistonning turizm
sohasida yuksak salohiyatga ega hududlaridan biri sifatida e’tirof etilmoqgda. Viloyatning tabiiy
go‘zalligi, shifobaxsh buloq suvlari, quyosh nuri bilan to‘yingan mevalari, milliy taomlari va
hunarmandlik buyumlari sayyohlar qalbida unutilmas taassurotlar qoldirmoqda. 2018-yilda
viloyatga 85 ming sayyoh tashrif buyurgan bo‘lsa, 2022-yilga kelib bu ko‘rsatkich 128 ming 300

nafar chet ellik va 593 ming mahalliy turistga yetdi. Turistlar oqimining ortishi zamonaviy
mehmonxona, restoran va ko‘ngilochar maskanlar sonining ko‘payishiga, xizmat ko‘rsatish
sifatining yanada oshishiga olib kelmoqgda. Shu bilan birga, turizm eksport hajmi 2021-yildagi
12,6 million dollardan 2022-yilda 21,6 million dollarga oshgani ham bu sohaning barqaror
rivojlanayotganini ko‘rsatadi. Bugungi kunda viloyatda 70 ta mehmonxona, 185 ta oilaviy
mehmon uylari, 8 ta xostel, 3 ta turistik agentlik, 5 ta turoperator, 15 ta turizm axborot markazi
va 100 ta WI-FI nuqtasi faoliyat yuritmoqda. Bu esa turistlarga qulay sharoit yaratish va xizmat
sifatini xalqaro standartlarga yagqinlashtirishda muhim omil bo‘lmogqda Shu o'rinda,
muzeylarning turizmda tutgan o‘rni alohida ta’kidga loyiq xususan, 2001-yilda Termiz
shahrining 2500 yilligi munosabati bilan tashkil etilgan Termiz arxeologiya muzeyi nafaqat
Surxondaryo, balki butun O‘zbekistonning eng yirik ilmiy-ma’rifiy markazlaridan biri
hisoblanadi. Shuningdek, Termiz davlat muzey-qo‘rigxonasi ham qadimiy yodgorliklarni asrab-
avaylash, o‘rganish va keng jamoatchilikka yetkazishda katta ahamiyat kasb etmoqda
yurtimizda qabul qilinayotgan qonunlar, Prezident farmon va qarorlari doirasida so‘nggi
yillarda viloyatdagi muzeylar soni ham ortib, ularning moddiy-texnik bazasi
mustahkamlanmoqda bu esa Surxondaryo turizm salohiyatining yanada oshishiga, xalgaro
miqyosda uning o‘ziga xos tarixiy, madaniy va tabiiy qiyofasini targib etishga xizmat
gilmoqdal2].

XX asr boshlariga kelib, O‘rta Osiyo hududlarida siyosiy va madaniy hayotda tub
o‘zgarishlar yuz berdi. 1917-yil inqilobidan so‘ng milliy respublikalar tashkil etilishi, yangi
madaniy siyosat yuritilishi natijasida o‘lka tarixini o‘rganish, xalq madaniyati va merosini
saglab qolish masalalari davlat miqyosida yo‘lga qo‘yildi shu davrda sobiq Turkiston o‘lkasida
birin-ketin o‘lkashunoslik muzeylari tashkil etila boshladi. 1918-yilda Toshkentda O‘rta Osiyo
Davlat muzeyi (keyinchalik O‘zbekiston Davlat Tarix muzeyi) ochildi bu tajriba asosida
1920-1930-yillarda hududiy muzeylar ham shakllana boshladi. Tarixiy manbalarda qayd
etilishicha, Surxondaryo o‘lkashunoslik muzeyi 1933-yilda o‘sha davrda Termizda faoliyat
yuritgan ziyolilar tashabbusi bilan tashkil etilgan. Muzeyning dastlabki fondi viloyatdagi
arxeologik qazishmalar natijasida topilgan qadimiy buyumlar, yozma manbalar, etnografik
ashyolar va xalq amaliy san’atiga oid namunalar asosida shakllangan|3].

Arxeolog olimlar M.E. Masson, G.V. Parfyonov va S.K. Kabanovlarning Surxondaryo
hududida olib borgan izlanishlari natijasida topilgan Dalvarzintepa, Fayoztepa, Kampirtepa
kabi yodgorliklardan olingan topilmalar muzey fondini boyitdi. Ayniqsa buddizm davriga oid
haykalchalar, tangalar, sopol idishlar va diniy marosim buyumlari muzeyning ilmiy nufuzini
yanada oshirdi shu tariqa, Surxondaryo o‘lkashunoslik muzeyi nafaqat voha tarixining guvohi
bo‘lgan moddiy-madaniy boyliklarni saglab qolish, balki ularni ilmiy asosda o‘rganish va targ‘ib
etishda ham muhim o‘rin tutdi. Inson fikricha, bunday muzeylar xalqgning o'z tarixiga hurmatini
oshiruvchi, o‘tmish bilan bugunni bog‘lovchi ma’naviy ko‘prikdir bugungi kunda muzey fondida
minglab noyob eksponatlar saglanmoqda ularning aksariyati Surxondaryo hududining qadimgi
sivilizatsiya markazlaridan biri bo‘lganligini isbotlovchi tarixiy dalil hisoblanadi[4].

Tarixiy manbalarga ko‘ra, 1928-yil 26-iyunda Termiz shahridagi meteorologiya
stansiyasi boshlig‘i o‘lkashunos olim Lelong tashabbusi bilan Termiz o‘lkashunoslik to‘garagi
tashkil etiladi ushbu tashabbus Termiz shahri raykom sekretari Andreyev tomonidan ham
to‘liq qo‘llab-quvvatlanadi. Lelong rahbarligida to‘garak dasturi ishlab chiqilib, arxeologik
tadqiqotlar, mahalliy tarixni o‘rganish, topilmalarni tizimlashtirish bo‘yicha keng ko‘lamli

ishlar amalga oshirilgan. 1930-yillarga Kkelib, mazkur faoliyat yangi bosqichga ko‘tarildi,
1932-yilda o‘lkashunos olim G.V. Parfyonov Termiz o‘lkashunoslik to‘garagi ishlarini davom
ettirib, Sherobod tumanida tumanlararo ko‘chma ko‘rgazmalar tashkil etdi. Bu ko‘rgazmalar
o‘sha davrda nafaqat Surxondaryo, balki butun janubiy O‘zbekiston tarixini o‘rganish borasida
muhim ahamiyat kasb etdi. Aynan shu ko‘rgazmalar asosida 1932-yil 7-noyabrda Sherobod
tuman olkashunoslik muzeyi tashkil etildi ushbu muzey qisqa muddat 1933-yil
7-sentyabrgacha faoliyat yuritgan bo‘lsa-da, keyinchalik uning ilmiy-tashkiliy tajribasi asosida
Termiz shahrida yangi muzey ochildi. 1933-yil 13-sentyabrda Termiz shahrida o‘lkashunoslik
muzeyi rasman tashkil etildi, bu jarayonda Parfyonovning xizmatlari beqiyos bo‘ldi. U nafaqat
muzeyni shakllantirish, balki uni moddiy-texnik baza bilan ta’minlash, ilmiy yo‘nalishini
belgilashda ham katta ishlarni amalga oshirgan. Parfyonov boshchiligidagi jamoa qisqa
fursatda ishlarini poyoniga yetkazib, hatto Toshkentdan bir qancha noyob eksponatlarni
Termizga olib keladi shu bilan birga, 1934-yil 1-yanvardan boshlab muzey “Surxondaryo
tumanlararo davlat muzeyi” deb rasman qayd etiladi. Termiz shahar kengashining 1934-yil
2-yanvardagi buyrug'i bilan Parfyonov muzey direktori etib tayinlanadi, muzey qorovuli bo‘lib
Daydar Shixaliyev, ilmiy texnik xodim Georgiy Nikolayevich Maksimov, Yevdokiya
Padchalenova esa qorovul bo‘lib dastlab to‘rt kishi faoliyat yuritgan. Muzey 1934-yil 1-may kuni
o'z eshiklarini tomoshabinlarga ochadi shu yil may oyining oxiriga kelib, muzey hovlisida
maktab o‘quvchilari va xodimlar ishtirokida tirik burchak hayvonot xonasi tashkil etiladi.
1934-yil 7-iyunga kelib, bu burchakda 41 turdagi hayvon saqlangan muzeyning tez sur’atlarda
o‘sib borishi yangi binoga bo‘lgan ehtiyojni yuzaga keltirdi shu sababli Termiz shahar ijro
qo‘mitasi tomonidan 1935-yil rejasiga muzey uchun yangi bino qurilishi Kkiritiladi.
Xodimlarning mehnati e’tirof etilib, ularning ish haqi Xalq ta’limi xodimlariniki bilan
tenglashtiriladi, bu esa o‘sha davrda madaniy muassasalarga bo‘lgan davlat e’tiborining yaqqol
ifodasi edi[5].

Tarixiy kitoblarda qayd etilishicha, 1933-yilda muzey fondida atigi 111 ta eksponat
mavjud bo‘lgan bo‘lsa, 1936-yilga kelib ularning soni 366 taga, 1971-yilda 48 798 taga,
1983-yilda 64 000 taga, 1993-yilda esa 72 000 taga yetgan. Ushbu ragamlar Surxondaryo
o‘lkashunoslik muzeyining ilmiy va madaniy salohiyatining yildan-yilga ortib borayotganini
yaqqol ko‘rsatadi. Muzey fondining boyib borishi tabiiyki, tomoshabinlar sonining ham
oshishiga sabab bo‘ldi. 1933-yilda muzeyga 6 834 kishi tashrif buyurgan bo‘lsa, bu ko‘rsatkich
1950-yilda 23 000 kishiga, 1992-yilda esa 80 132 kishiga yetgan, shuningdek 1933-yilda
84 marta ekskursiya tashkil etilgan bo‘lsa, 1950-yilda 316 marta, 1970-yilda 542 marta,
1992-yilda esa 1 510 marta ekskursiyalar o‘tkazilgani digqatga sazovordir[6].

Xulosa. Xulosa qilib shuni ta’kidlaymizki, Surxondaryo viloyati nafaqat tabiiy go‘zalligi,
balki boy tarixiy-madaniy merosi bilan ham yurtimiz turizm xaritasida alohida o‘rin tutadi.
Aynigsa, Termiz o‘lkashunoslik muzeyining tashkil topishi mintaqa tarixini chuqur o‘rganish,
gadimiy yodgorliklarni asrab-avaylash va ularni keng jamoatchilikka yetkazishda muhim
burilish nuqtasiga aylandi. Muzey faoliyati orqali Surxondaryo o‘zining ko‘hna sivilizatsiya
markazi sifatidagi nufuzini tikladi, xalgning o‘tmishiga bo‘lgan hurmatini mustahkamladi
bugungi kunda muzeylar turizmni rivojlantirish, madaniy merosni targ‘ib etish va xalgaro
madaniy alogalarni kengaytirishning eng samarali vositalaridan biri bo‘lib xizmat gilmoqda.
Shu bois Termiz o‘lkashunoslik muzeyi Surxondaryo tarixining yuragi, milliy o‘zligimizni ifoda
etuvchi ma’naviy maskan sifatida qadrlanadi.

